o

112 & 2 F3E 2 ik A i

labii nu niyazu’

1 kalabiyan calingcing sa a makakilukilul ku suni mahiza u misikatayay
kya baninih, saayaayaw sa, naadidi’ henay ku suni, nika zikuzikuz tu sa
sazuma: satu ku suni, masulimet kapah tu a tengilen. milihiza tu aca ku 1
tapukuay a bunac tu kaduut nu demiad a tahkal tu, macunus ku pisikatay nya
baninh kapah sa tengilen, sademsem, sakanamuhan sa tengilen.

ya maylayay a malukay, saluyaluy sa a sitatak mihaymaw muculil a
taluma’, sananal matabal taumah tu kuheni maluk, katukuh kalabiyan tya
pahanhan a taluma’, uyni u sapidiputaw tu lalabu nu luma’ kyu liyuh satu
ngelu’ a maluk. anu malalitemuh ku culil 1 taling sa, pinganpingan sa ku
malukay, tanu namuh sa ku heni, masasipada’su tu adasay kapah ku
nilangec ayza a mihcaan sa, atu mizateng tu saki nu ayaway mihca a
kakawaw. u cay patahtah, u damsayay ku balucu’, u kapahayay a niyazu’
kuyni.

muculaltu ku bulad, sapanihiw sa kya bali simayni ku culil, milhiza aca
ku namuh nu balubalu a mucelak. mahiza u labiyas sananay i lakulakuan ku
tamelac atu mihelup tu sakapahay a bali, nkapahay a bali u nay tizaay ya

ahebal landaw hananay a lutulutukan. namuh sa macunus a macunus kya

ngiha’ nya baninih mudadiw, mahiza tu u misikatayay tengilen 1
umaumahan.

milihizatu ku niyazu’ay a adiwawa mababalakas 1 pipawaliyan tu tipus,
malalalaba’, eneng sa ku babalaki 1 siyam limulak matatawa, pakungku.
mikudepu ku bayi tu malepi’ay a zikuc, izaw ku mipelu’ay tu kubkub. anu
naynayil’ ku canacanan masazumaay a kauzip nu niyazu’ay sa, nika kapah,
limulak a:min azihen.

caay katena’ ku kalamkam nu demiad mitabesiw, katukuhtu ku labii
saadidi’ satu ku dadiw nya baninih, masatezeptu, milihiza ku bulad a
haymaw sa mucelem, naynayi’tu ku adiadi:di’ a alawaw nu kanatal,

sazahkez satu ku tademaw amin mabi’ misasimpi.

